NJOFTIM PËR KONSULTIMIN PUBLIK, LIDHUR ME PROJEKTLIGJIN 
“PËR REZERVAT MATERIALE TË SHTETIT”

[bookmark: _GoBack]Projektligji i propozuar synon rishikimin dhe përmirësimin e legjislacionit aktual për rezervat materiale të shtetit, ligjit nr. 9900, datë 10.04.2008, “Për rezervat materiale të shtetit”, i ndryshuar dhe aktet nënligjore në zbatim të tij. 

Projektakti ka për qëllim përshtatjen e legjislacionit për rezervat materiale të shtetit me ndryshimet ligjore të bëra së fundmi në fushën e mbrojtjes civile, riorganizimin infrastrukturor të rezervës materiale të shtetit, sipas planeve strategjike afatmesme, përditësimin e plotësimin e kapaciteteve të rezervës materiale të shtetit, duke marrë në konsideratë ndryshimet e numrit të popullsisë, lëvizjeve demografike, si dhe nevojave të mundshme në situatat e gjendjes së luftës, gjendjes së jashtëzakonshme, gjendjes së fatkeqësisë natyrore, emergjencave civile vendore e rajonale. 

Gjithashtu, nisur nga problematikat e hasura gjatë zbatimit të ligjit aktual gjatë situatave jo të zakonshme, projektakti ka synuar të trajtojë dhe të japë zgjidhje mekanizmave për plotësimin, shpërndarjen, freskimin dhe mirëmbajtjen e mallrave, në zbatim të së cilave pritet të hartohen aktet e reja nënligjore.

Më konkretisht, referuar ligjit aktual nr. 9900, datë 10.04.2008, është vlerësuar e domosdoshme hartimi i një akti të ri për arsye të:

1. Nevojës për përditësim të legjislacionit të papërditësuar prej shumë kohësh, për të qenë aktual dhe mbi të gjitha, koherent me ndryshimet e fundit ligjore të miratuara në fushën e mbrojtjes civile.
2. Nevojës për qartësimin e pozicionit të rezervës materiale të shtetit në funksion të mbrojtjes së qytetarit, duke përcaktuar rastet e ndërhyrjes operative dhe strukturat bashkëpunuese për secilin rast.
3. Nevojës për organizimin e infrastrukturës së rezervës materiale të shtetit sipas një plani strategjik afatmesëm dhe plani vjetor konkret pune të analizuar mbi menaxhimin e mallrave, plotësimin e nevojave nisur nga ndryshimet e numrit të popullsisë, lëvizjeve demografike dhe riskun e fatkeqësive të ndryshme. 
4. Nevojës për riorganizimin e mënyrës së menaxhimit, plotësimit, shpërndarjes, freskimit e mirëmbajtjes të mallrave, për të siguruar eficiencën dhe ardhjen e menjëhershme në ndihmë të popullsisë. 

Projektakti i propozuar pritet të garantojë një eficiencë më të lartë të punës së institucionit, si dhe të dobishmërisë dhe funksionalitetit më të mirë të saj për rastet e situatave të jashtëzakonshme dhe të tjera të përcaktuara si pjesë e misionit të saj. Në përmbajtje të tij janë përfshirë koncepte të reja dobiprurëse lidhur me hartimin politikave strategjike afatmesme, planifikimeve afatshkurtra për mbarëvajtjen e punës, rikonceptimi i bashkëpunimit me subjektet private, duke i siguruar edhe mbështetjen nga këta të fundit për sigurimin e menaxhimit të mallrave rezervë. Ky projektakt pritet gjithashtu të sigurojë një impakt më të sigurt për mbrojtjen që ofron shteti për qytetarët në nevojë.

Palët e interesuara janë të ftuar për të paraqitur komentet dhe rekomandimet e tyre për këtë projektligj, brenda 20 ditëve pune nga data e shpalljes së këtij njoftimi, në adresën e email-it të koordinatorit për njoftimin dhe konsultimin publik:
konsultim.publik@mod.gov.al
amarilda.reci@mod.gov.al  

Më poshtë gjenden të publikuara:
1. Projektligji “Për rezervat materiale të shtetit”.
2. Relacioni i projektligjit.
